
GOUVÈNÈ CUOMO ANONSE NOUVO RÈG POU EGZIJE KONPAYI ASIRANS YO POU YO PEYE LAJAN 

ASIRANS-VI KI PA REKLAME 
 

Pwosesis ki rechèch ki te genyen $262 milyon dola pou kliyan yo toupatou nan peyi se endistri nòmal 
nan New York kounye a.  

 
Jodi a, Gouvènè Andrew M. Cuomo te anonse Depatman Sèvis Finans (DFS) mete anplas nouvo 
règleman ki egzije tout konpayi asirans-vi k ap fè biznis nan New York pou yo fè rechèch regilyèman nan 
yon lis gouvènman dènye ka lanmò yo pou idantifye moun mouri ki te gen asirans-vi, epi pou jwenn ak 
peye benefisyè kontra asirans ki te rete san reklamasyon.  
 
Nan dènye mwa jiyè a, DFS te kòmanse yon ankèt nan pratik reklamasyon konpayi asirans-vi yo. Ankèt la 
te montre te gen 32.715 peman pou yon total $262,2 milyon dola ki te fèt ba kliyan ki nan peyi a, 
ansanm avèk 7.525 peman pou yon total $95,9 milyon dola ki te fèt ba Nouyòkè yo. New York se premye 
eta ki te egzije règleman verifikasyon, men lòd sa a te aplike sèlman nan kontra ki te la nan moman an.  
 
Gouvènè Cuomo di konsa, “Moun yo fè sakrifis pou achte asirans-vi pou ede fanmi pwòch yo apre lanmò 
yo, kidonk li rezonab pou asire fanmi yo resevwa avantaj yo toutbon lè yo kalifye. Ankèt nou te pwouve 
aklè kijan konpayi asirans-vi yo ta dwe tcheke lis dènye ka lanmò yo kòm yon pratik nòmal pou konnen 
kilè yo dwe peye avantaj yo.”  
 
Benjamin M. Lawsky, Sipè-Entandan Sèvis Finansye, di konsa, “Konpayi asirans yo ap konpare lis kontra 
asirans-vi yo kounye a avèk baz done endis ka lanmò yo regilyèman. Fè tchèk sa yo nan òdinatè pa yon 
fado, epi avantaj pou kliyan yo enpòtan. Avèk konparezon sa yo epi avèk nouvo Lost Policy Finder 
(Lokalizatè Kontra ki Pèdi) nan Entènèt, nou te diminye chans yo nèt pou kontra asirans-vi pa peye lè yon 
moun mouri.”  
 
Ankèt DFS la te jwenn anpil konpayi te tcheke regilyèman lis dènye ka lanmò yo Ozetazini. 
Administrasyon Sekirite Sosyal ap sispann peye anwite yo apre moun k ap resevwa anwite yo te mouri. 
Epoutan, menm konpayi asirans sa yo pa t itilize lis la pou detèmine si yon moun ki gen kontra asirans-vi 
te mouri, epi si yo te dwe peye lajan an ba benefisyè yo. Akòz egzaminasyon yo ki pa fèt la, yo pa t peye 

kontra asirans yo lè manm fanmi yo pa t konnen egzijans yon kontra asirans, oswa lè yo pa t gen ase 
enfòmasyon pou fè yon reklamasyon nan konpayi asirans lan. Kòm yon rezilta, anpil dizèn milye fanmi 
pa t resevwa avantaj asirans-vi yo te gen dwa pou jwenn.  
 
Kòm yon rezilta ankèt li a, eta a te egzije konpayi asirans yo pou itilize Fichye Mastè Lanmò 
Administrasyon Sekirite Sosyal Etazini pou mennen ankèt sou kontra yo lè pa gen reklamasyon ki fèt pou 
yo, epitou pou jwenn benefisyè ki kalifye pou avantaj yo, men ki pa fè reklamasyon yo.  
 
Nouvo règleman an egzije pou konpayi asirans yo aplike pwosedi ki rezonab pou idantifye avantaj yo pa 
reklame pou ka lanmò yo, pou yo chèche jwenn benefisyè yo, epitou pou fè peman yo san pèdi tan. 
Konpayi asirans yo dwe:  

• Verifye kontra asirans yo omwen chak twa (3) mwa avèk dènye ka lanmò yo nan Fichye Mastè 
lanmò Sekirite Sosyal, oswa nan yon lòt baz done Sipè-Entandan Sèvis Finansye a aksepte.  
• Lè yo vann yon kontra asirans, yo dwe mande plis enfòmasyon detaye sou benefisyè a, tankou 
nimewo sekirite sosyal ak adrès, pou fasilite yo jwenn benefisyè yo ak peye yo lè gen yon ka 
lanmò.  
• Rechèch pou plizyè kontra asirans sou menm moun ki nan fichye tout konpayi asirans yon 
sosyete pòtfèy posede.   
• Règleman pou verifikasyon avèk demann yo resevwa nan nouvo Lokalizatè Kontra Asirans ki 
Pèdi, yon sèvis gratis nan Entènèt, ki nan sitwèb www.NYPolicyFinder.com, pou ede kliyan yo 
jwenn kontra asirans-vi ki te pèdi oswa yo pa t jwenn.  

Objektif pwojè Administrasyon Cuomo a se pou asire kliyan yo resevwa avantaj yo. Se rezon sa a ki fè 
DFS te bay konpayi asirans-vi yo enstwiksyon pou chèche benefisyè ki kalifye pou avantaj yo, epi pou 
peye yo. Answit, konpayi asirans, tankou anpil lòt biznis, gen obligasyon legal pou remèt Eta a lajan yo 
dwe peye kliyan yo, men ki pa peye pou yon peryòd tan legal yo detèmine. Nan ka kontra asirans-vi yo, 
anjeneral dire a se twazan.  
 
Nan New York, yo transfere lajan moun pa reklame yo nan Biwo Kontwolè Finans Eta a, ki bay yon baz 
done nan Entènèt kote kliyan yo kapab chèche ak reklame pwopriyete yo.  
 
Nouvo règleman an egzije konpayi asirans-vi yo tou pou yo soumèt chak ane nan Biwo Kontwolè Finans 
Eta a kantite kontra asirans kote te ka lanmò san konpayi asirans yo pa t kapab jwenn benefisyè a.  

